
Seduta ta' I-10 ta' Marzu, 2005

Citazzjoni Numru. 17/1990/1

George Zammit .
VS
George Borg .
[I-Qorti ,

Rat i¢-Citazzjoni |i permezz taghha I-attur, wara i
ppremetta :

llli 1-attur, fug inkarigu ta' l-istess konvenut, George Borg,
kien esegwixxa xoghol ta' appalt f'blokk ta' flats, proprjeta’
tal-istess konvenut, George Borg, liema blokk ta' flats
geghdin f'Qbajjar Road, Marsalforn, limiti taz-Zebbug,
Ghawdex ;

llli dana l-appalt kien jikkonsisti fl-installazzjoni tas-
sistema tad-dawl u ilma fil-flats hawn fug imsemmija, kif
ukoll illi I-attur imsemmija, kif ukoll illi I-attur jissuplixxi

huwa stess il-materjal sabiex ikun jista' jigi esegwit I-istess
xoghol ;

llli l-attur bagghalu jiehu bilan¢ ta' tmien mija u tmienja u
hamsin lira (Lm858) minghand |-istess konvenut u dana
kif jirrizulta mill-invoices, hawn esebiti u markati bhala
dokument "A" sa "U" ;

llli I-konvenut, nonostanti li gie interpellat diversi drabi
sabiex ihallas lill-attur |-bilan¢ minnu dovut, dana baqga’
inadempjenti .

Talab lill-konvenut jghid ghaliex m’ghandiex din il-Qorti :

1. Tikkundannah sabiex ihallas lill-attur il-
bilan¢ ta' tmien mija u tmienja u hamsin lira (Lm858), lilu
dovut tax-xoghol ta' installazzjoni tas-sistema tad-dawl u
ilma, u fornitura ta' materjal sabiex setgha jigi esegwit I-
istess xoghol, kif fuq intqal .

Bl-ispejjez, komprizi dawk tal-ittra uffi¢jali tat-3 ta' Ottubru
1989 u tal-mandat kawtelatorju ta' gbid (Mandat Numru :
84/1990), li qgieghed jigi pprezentat kontestwalment ma'
dina ¢-Citazzjoni u bl-ingunzjoni tal-istess konvenut ghas-
subizzjoni li ghaliha minn issa huwa imharrek . BI-
imghaxijiet ukoll skond il-ligi .

Rat id-dikjarazzjoni tal-fatti ta’ Il-attur, konfermata bil-
gurament tieghu .

Rat in-nota ta’ I-ec¢ezzjonijiet tal-konvenut li eccepixxa illi

1. lIli d-domandi attrici huma infondati fid-
dritt u fil-fatt ghaliex I-e¢cipjenti sa fejn jfa hu ma ghandu
jaghti xejn lill-attur fil-prezent .

2. Il infatti l-eCcCipjenti kien ta' appalt lill-
konvenut konsistenti f'istallazzjoni ta' dawl u ilma bi prezz
miftiehem minn gabel, bil-kondizzjonijiet miftehma bejn il-
partijiet illi x-xoghol illi gia kien sar minn terzi persuni jrid
jitnaggas mill-prezz miftiehem .

3. llli minn dan il-prezz, |-e¢cipjenti gia
hallas il-maggjor tal-prezz miftiehem, u I-bilan¢, jekk ghal
grazzja tal-argument fadal xi bilan¢ xjithallas mhux dovut
gabel I-attur itemm ix-xoghol kollu minnu intrapriz, u
ghalhekk anke jekk fadal xi bilan¢ din i¢-¢itazzjoni hija
intempestiva ghaliex I-attur ghadu ma wettagx ix-xoghol illi
intrabat illi jaghmel .

4. llli inoltre u minghajr pregudizzju ghas-
suespost, i¢-Citazzjoni odjerna hija intempestiva stante illi
l-attur gatt ma pprezenta |-invoices minnu annessi mac-

citazzjoni lill-konvenut qabel il-prezentata tal-istess
Citazzjoni .
5. lIli fi kwalunkwe kaz, u dejjem minghajr

pregudizzju ghall-premess, [-ammont pretiz mill-attur hu
wiehed esagerat konsiderati r-rati illi bihom kienu geghdin
jinhadmu flats ohra fil-vicinanzi u tal-istess kwalita', izda
ikbar, fl-istess Zzmien .

6. Salvi ec¢ezzjonijiet ulterjuri fid-dritt u fil-
fatt .

Rat id-dikjarazzjoni tal-fatti ta' Il-istess konvenut minnu
mahlufa .

Rat is-sentenza in parte taghha tal-21 ta' Frar 1992 .
Rat id-digriet taghha ta' I-istess jum fejn gie nominat
George Portelli bhala perit tekniku .

Rat id-digriet taghha tal-11 ta' Marzu 1994 fejn gie
nominat Ganni Borg bhala espert tekniku dwar
stallazzjonijiet tas-sistema ta' I-ilma, biex jassisti lill-perit |-
iehor gia nominat .

Rat id-digriet taghha tal-11 ta' April 1995 fejn issostitwiet
lill-espert tekniku Ganni Borg b'William Cassar Torreggiani

Pagna 3 minn 7
Qrati tal-Gustizzja



Kopja Informali ta' Sentenza

Rat ir-rapport ta' I-espert tekniku George Portelli
pprezentat fis-17 ta' Ottubru 1995 u minnu mahluf fil-15 ta'
Dicembru 1998 .

Rat ir-rapport ta' I-espert tekniku William Cassar
Torreggiani pprezentat fid-9 ta' Mejju 1997 u mahluf fid-19
ta' April 1999 .

Rat id-digriet taghha tal-11 ta' Frar 2000 fejn, fuq talba

tad-difensuri  rispettivi  tal-kontendenti, billi  dawn
hassewhom aggravati bir-rapporti ta' I|-ewwel periti,
innominat bhala periti addizzzjonali lill-avukat Dottor

Giorgina Scicluna Bajada bhala perit legali u lil John
Mompalao u Alfred Camillleri bhala esperti teknici .

Rat ir-rapport tal-periti addizzjonali pprezentat fis-16 ta'
Jannar 2003 u mahluf mill-periti tekni¢i fis-27 ta'
Novembru 2003 u mill-perit legali fil-24 ta' Frar, 2005 .

Rat in-noti ta' [-osservazzjonijiet rispettivi tal-kontendenti .

Rat il-verbal taghha tal-5 ta' Novembru 2004 fejn halliet il-
kawza ghal-lum ghas-sentenza finali .

Rat I-atti |-ohra kollha tal-kawza, inkluzi d-dokumenti
esebiti u |-verbali tax-xhieda mismugha .

Ikkunsidrat :

llli permezz ta' din il-kawza l-attur ged jitlob li I-konvenut
jigi kkundannat ihallsu s-somma indikata fi¢-citazzjoni,
rapprezentanti bilan¢ minn somma akbar dovuta ghal
xoghol ta' stallazjoni ta' luce elettrika u ilma fid-diversi
appartamenti dakinhar proprjeta’ tal-konvenut" .

Bis-sentenza in parte taghha tal-21 ta' Frar 1992 giet
deciza |-kwistjoni, mgajjma fit-tieni eccezzjoni tal-
konvenut, dwar jekk il-kontendenti kienux ftehmu minn
gabel xi rati fissi li kellhom jithallsu ghal dan I-appalt. B'dik
Is-sentenza gie stabilit li ma kien hemm ebda ftehim f'dan

L A fol. 90 - 97 tal-process .

is-sens u allura "lI-hlas ghandu jsir a bazi tar-rati
korrenti dakinhar li gie esegwit ix-xoghol, tenut kont
tax-xoghol effettivament esegwit mill-attur u I-ispejjez
kollha minnu inkorsi." 2

In segwitu ghal din is-sentenza gew nominati I-ewwel iz-
zewg esperti tekni¢i hawn fuq indikati, sabiex jistabilixxu |-
prezz ta' dan l-appalt . Fir-rapporti separati taghhom
dawn ikkonkludew illi ghall-istallazzjoni tad-dawl [-attur
kien haqqu : Lm1246.10 ® u ghal dik ta' I-ilma : Lm228* ;
total ta' : LmLm1474.10.

|z-zewg nahat ma qgablux ma' dawn il-konkluzjonijiet
peritali u ghalhekk talbu |-hatra ta' periti addizzjonali . L-
ilmenti princ¢ipali ta' |-attur kienu jirrigwardaw ix-xoghol ta’
l-ilma u I-mains tad-dawl tal-common parts u |-prezzijiet
tal-points . Dawk tal-konvenut, apparti li inutilment baga'
jsostni illi I-ewwel periti kienu ghamlu valutazzjonijiet ghola
minn dawk miftehma, Jialadarba il-Qorti kienet gia
ddecidiet li ma kien hemm |-ebda ftehim f'dan ir-rigward,
ilmenta wkoll li kien gie nkluz xoghol li kien sar minn terzi .

ll-periti addizzjonali, wara li regghu semghu lill-
kontendenti u anke zammew acéessi fuq il-post, varjaw xi
ftit il-konkluzjonijiet ta' I-ewwel periti billi stabilew illi |-attur
kien hagqu : Lm1628.50 ghax-xoghol tieghu®. 1z-zewg
nahat regghu ma kienux kuntenti b'dawn ir-rizultanzi, kif
jidher minn noti ta' I-osservazzjonijiet rispettivi taghhom .
F'dawn in-noti I-kontendenti regghu ppruvaw igajjmu
hwejjeg li kellhom jittiehdu in konsiderazzjoni mill-periti
tekni¢i, u jekk ma ghamlux hekk meta kellhom kull
okkazjoni quddiem l-istess periti, ma jistghux issa jergghu
jifthu l-istadju tal-provi, billi jsemmu hwejjeg li din il-Qorti
ma tista' bl-ebda mod tikkontrolla . Terga' hafna mill-
iImenti msemmija f'dawn in-noti huma ta' natura teknika li
mhix kompetenza ta' din il-Qorti Ii tidde¢idi dwarhom .
Kien appuntu ghal din ir-raguni li gew nominati dawn I-
esperti teknici kollha, u zgur li I-Qorti mhix ser tiddisturba
I-konkluzjonijiet tal-periti addizzjonali f'dan ir-rigward, tenut

23 fol. 97.

$afol. 141 - 149 .
*afol.175-179.
Safol. 230 -231.

kont illi dawn kellhom I-opportunita’ jezaminaw sew ir-
rapporti dettaljati ta' I-ewwel periti u anke jisimghu il-kritika
tal-kontendenti ta' l-istess rapporti, gabel ma mbaghad
waslu ghall-konkluzjonijiet taghhom .

Irrizulta nkontestat illi I-konvenut kien gia hallas is-somma
ta' elf u mitejn lira maltija (Lm1200) ghal dawn ix-
xoghlijiet® u allura, @ialadarba il-periti addizzjonali
kkonkludew illi ghal dan Il-appalt, l-attur kien haqqu
Lm1628.50, jidi li I-konvenut bagghalu Lm428.50 xi jhallas
lill-attur .

Rigward |-eccezzjonijiet tal-konvenut, u fid-dawl ta' dawn
il-konkluzjonijiet, irid jinghad illi :

permezz ta' l|-ewwel eccezzjoni tieghu il-konvenut
jikkontendi li ma baqghalu jaghti xejn lill-attur; madankollu
rrizulta li dan mhux minnu u ghalhekk din |-e¢¢ezzjoni ma
tistax tigi milqugha ;

it-tieni eccezzjoni Jiet deciza bis-sentenza in parte hawn
fuq indikata kontra I-konvenut ;

it-tielet eccezzjoni dwar |-intempestivita ta' I-azzjoni langas
ma tista' tigi milqugha, ghax ma rrizultax illi l-attur kien
bagghalu jlesti xi xoghol qabel ma ntavola I|-kawza
prezenti ;

ir-raba ec¢c¢ezzjoni langas ma tista' tigi milqugha, ghax il-
konvenut ma ressaq ebda prova dwar dak minnu allegat ;
u

I-hames ecécezzjoni, pero', ghandha tintlaga' ghax irrizulta
minnu illi -ammont pretiz mill-attur kien esagerat .

Ghal dawn il-motivi tiddecidi I-kawza billi, filwaqt illi ti¢had
l-ewwel, it-tielet, u r-raba e¢cezzjoni tal-konvenut, tilga' t-
talba attrici, pero' limitatament ghall-ammont ta' erba' mija
tmienja u ghoxrin lira maltja u hamsin c¢entezmu
(Lm428.50) u tikkundanna lill-konvenut ihallas I-istess

® ara cekkijiet relattivi esebiti a fol. 245, 246, 247 tal-process .

somma lill-attur; I-imghaxijiet mid-data ta' din is-sentenza
sad-data tal-pagament effettiv .

L-ispejjez tal-kawza, in vista tal-fatt li lill-attur hu realment

dovut nofs biss minn dak minnu pretiz, ghandhom jigu
ssoportati ugwalment bejn il-kontendenti .

< Sentenza Finali >

